
  
  

राजस्थान सरकार ने 9 ज़िलों को निरस्त किया
चर्चा में क्यों?

हाल ही में राजस्थान सरकार ने 2023 तक बनाए जाने वाले नौ ज़िलों और तीन संभागों को निरस्त कर दिया है।

मुख्य बिंदु

ज़िलों और प्रभागों का पुनर्गठन:
राजस्थान में अब 41 ज़िले और सात संभाग होंगे।
पाली, सीकर और बांसवाड़ा संभागों को निरस्त कर दिया गया है।
आठ ज़िलों को “प्रशासनिक आवश्यकताओं” के चलते बनाए रखा गया है।

निरस्त किये गये ज़िले:
दूदू, केकड़ी, शाहपुरा, नीम का थाना, गंगापुर सिटी, जयपुर ग्रामीण, जोधपुर ग्रामीण, अनूपगढ़ और सांचौर।

बरकरार रखे गए ज़िले:
बालोतरा, ब्यावर, डीग, डीडवाना-कुचामन, कोटपूतली-बहरोड़, खैरथल-तिजारा, फलौदी और सलूंबर।

नये ज़िलों से संबंधित प्रशासनिक मुद्दे:
बुनियादी ढाँचे का अभाव:

एक वर्ष से अधिक समय बीत जाने के बावजूद, नए ज़िलों में कार्यालय भवन, प्रशासनिक बुनियादी ढाँचे और आधिकारिक पदों का अभाव था।
18 विभागीय पदों का सृजन बोझिल सिद्ध हुआ।

समिति की अनुशंसाएँ:
एक उच्च स्तरीय समिति की रिपोर्ट में नए ज़िलों को अव्यवहारिक पाते हुए उन्हें समाप्त करने की अनुशंसा की गई।
इन ज़िलों की स्थिति की समीक्षा के लिये एक कैबिनेट उप-समिति भी गठित की गई।

